
Annotatsiya: Mazkur ilmiy tadqiqotda hududiy investitsiya 

jozibadorligini oshirishning tashkiliy-iqtisodiy mexanizmlarini 

takomillashtirish masalasi nazariy va amaliy jihatdan o‘rganilgan. Bozor 
iqtisodiyotiga o‘tish, globallashuv va iqtisodiy raqobatning kuchayishi 

sharoitida investitsiya muhitini mintaqalar kesimida optimallashtirish dolzarb 

strategik vazifa sifatida qaralmoqda. Tadqiqot davomida investitsiyalarning 

hududiy taqsimoti, investitsion salohiyat va muhitga ta’sir etuvchi omillar 

tizimli, solishtirma va indeksli baholash usullari asosida tahlil qilindi. Xususan, 

iqtisodiy, institutsional, infratuzilmaviy va mehnat resurslari bilan bog‘liq 

omillar o‘rganilib, ularni takomillashtirish bo‘yicha ilmiy asoslangan taklif va 

tavsiyalar ishlab chiqildi. 

Kalit so‘zlar: hududiy investitsiya jozibadorligi, tashkiliy-iqtisodiy 

mexanizmlar, investitsion salohiyat, mintaqaviy raqobatbardoshlik, investitsiya 

muhiti, davlat-xususiy sheriklik, infratuzilma, soliq imtiyozlari, moliyaviy 
barqarorlik, risklar, indeksli baholash. 

СОВЕРШЕНСТВОВАНИЕ ОРГАНИЗАЦИОННО-

ЭКОНОМИЧЕСКИХ МЕХАНИЗМОВ ПОВЫШЕНИЯ 

РЕГИОНАЛЬНОЙ ИНВЕСТИЦИОННОЙ ПРИВЛЕКАТЕЛЬНОСТИ 

Аннотация: В данном научном исследовании рассматривается 

вопрос совершенствования организационно-экономических механизмов 

повышения региональной инвестиционной привлекательности с 

теоретической и практической точек зрения. В условиях перехода к 

рыночной экономике, глобализации и усиления экономической 

конкуренции оптимизация инвестиционного климата в регионах 

рассматривается как актуальная стратегическая задача. В ходе 

исследования на основе системного, сравнительного и индексного 
методов оценки были проанализированы факторы, влияющие на 

территориальное распределение инвестиций, инвестиционный 

потенциал и внешнюю среду. В частности, были изучены факторы, 

связанные с экономическими, институциональными, 

инфраструктурными и трудовыми ресурсами, и разработаны научно 

обоснованные предложения и рекомендации по их совершенствованию. 

Ключевые слова: инвестиционная привлекательность региона, 

организационно-экономические механизмы, инвестиционный потенциал, 

конкурентоспособность региона, инвестиционный климат, 

государственно-частное партнерство, инфраструктура, налоговые 

льготы, финансовая устойчивость, риски, индексная оценка. 

IMPROVEMENT OF ORGANIZATIONAL AND ECONOMIC 

MECHANISMS OF INCREASING REGIONAL INVESTMENT 

ATTRACTIVENESS 

Abstract: This scientific study studies the issue of improving 

organizational and economic mechanisms of increasing regional investment 

attractiveness from a theoretical and practical perspective. In the context of the 

transition to a market economy, globalization and increased economic 

competition, optimizing the investment climate across regions is considered an 

urgent strategic task. During the study, the factors affecting the territorial 

distribution of investments, investment potential and the environment were 

analyzed based on systematic, comparative and index assessment methods. In 

particular, factors related to economic, institutional, infrastructural and labor 
resources were studied, and scientifically based proposals and 

recommendations were developed for their improvement. 

Keywords: regional investment attractiveness, organizational and 

economic mechanisms, investment potential, regional competitiveness, 

investment environment, public-private partnership, infrastructure, tax 

incentives, financial stability, risks, index assessment. 

Kirish. 

Bozor iqtisodiyotiga bosqichma-

bosqich o‘tish, globallashuv 

jarayonlarining chuqurlashuvi, mintaqalar 

o‘rtasidagi iqtisodiy raqobatning 

kuchayishi, davlatlar va ularning 

hududlari uchun investitsiyalarni jalb 

etish masalasini strategik muammoga 

aylantirdi. Ayniqsa, iqtisodiy 

rivojlanishning barqarorligini ta’minlash, 

ishlab chiqarish va xizmat ko‘rsatish 

tarmoqlarini modernizatsiya qilish, 

innovatsion faoliyatni rivojlantirish uchun 

investitsion faoliyatni hududlar kesimida 

muvofiqlashtirish muhim ahamiyat kasb 

etmoqda. 

O‘zbekiston Respublikasi Prezidenti 

tomonidan ilgari surilgan “Hududlarni 

kompleks ijtimoiy-iqtisodiy 

rivojlantirish” tamoyili asosida har bir 

viloyat, tuman va shahar o‘z iqtisodiy 

imkoniyatlari, infratuzilma salohiyati va 

resurslaridan kelib chiqib, investitsion 

muhitni yaxshilash, tadbirkorlikni 

qo‘llab-quvvatlash va xorijiy hamda 

mahalliy sarmoyalarni jalb etishga 

alohida e’tibor qaratmoqda. Shu nuqtayi 

nazardan qaralganda, hududiy investitsiya 

jozibadorligi nafaqat iqtisodiy, balki 

ijtimoiy barqarorlik va siyosiy rivojlanish 

uchun ham muhim omil sifatida namoyon 

bo‘ladi. 

Hududiy investitsiya jozibadorligi 

deganda, ma’lum bir mintaqaning 

investorlar uchun qulay bo‘lgan iqtisodiy, 

institutsional, infratuzilmaviy va ijtimoiy 

shart-sharoitlarga ega bo‘lish darajasi 

tushuniladi. Bu jozibadorlik darajasi 

investitsiya salohiyati, davlat tomonidan 

yaratilgan rag‘batlantiruvchi 

mexanizmlar, soliq yengilliklari, logistika 

infratuzilmasi, ishchi kuchi sifati va 

xavfsizlik muhitiga bevosita bog‘liqdir. 

Hozirgi kunda O‘zbekistonda 

investitsiyalarga oid siyosat tubdan isloh 

qilinib, investorlar uchun “bir darcha” 

tamoyili, erkin iqtisodiy zonalar, soliq va 

bojxona imtiyozlari, davlat-xususiy 

sheriklik asosida loyihalarni amalga 

oshirish imkoniyatlari yaratildi. Biroq, 

mavjud salohiyat va imkoniyatlarga 

qaramay, ayrim hududlarda investitsiyalar 

hajmi nisbatan pastligicha qolmoqda. Bu 

esa hududlar o‘rtasida iqtisodiy 

tengsizlik, bandlik darajasidagi farqlar va 

infratuzilmadagi nomutanosibliklar bilan 

izohlanadi. 

Demak, zamonaviy bosqichda 

investitsiya faoliyatining hududiy 

xususiyatlarini chuqur o‘rganish, 

investitsiya jozibadorligini oshirishga 

xizmat qiladigan tashkiliy va iqtisodiy 

mexanizmlarni aniqlash hamda ularni 

takomillashtirish ilmiy-amaliy dolzarb 

masalalardan biridir. Bunda hududlarning 

tabiiy resurslari, ishlab chiqarish 

quvvatlari, transport-logistika 

infratuzilmasi, ishchi kuchining sifati, 

hududiy boshqaruv tizimining 

investitsiyaviy faoliyatga ta’siri va 

normativ-huquqiy asoslarning yetarli 

darajada rivojlanganligi o‘z aksini topadi. 

Mavzu bo‘yicha adabiyotlarni 

tahlili. 

Hududiy investitsiya jozibadorligi 

masalasi global miqyosda iqtisodiy 

taraqqiyotning muhim yo‘nalishlaridan 

biri bo‘lib, bu borada ko‘plab nazariy 

qarashlar, amaliy tajribalar hamda 

statistik tahlillarga asoslangan tadqiqotlar 

mavjud.  

Investitsiya jozibadorligi nazariy 

jihatdan iqtisodiy geografiya, mintaqaviy 

iqtisodiyot va investitsiya nazariyasi 

doirasida shakllangan. M.Porter o‘zining 

“Milliy raqobatbardoshlik nazariyasi”da 

hududiy raqobatbardoshlikni aniqlovchi 

asosiy omillar sifatida ishlab chiqarish 

omillari sifati, talab sharoitlari, o‘zaro 

bog‘langan tarmoqlarning rivojlanganligi 

hamda raqobatchilarning mavjudligini 

belgilaydi. Bu model investitsiya 

jozibadorligini oshirishda ishlab chiqarish 

salohiyatini va innovatsion faollikni 

rag‘batlantirish zarurligini ko‘rsatadi. 

J.Bluestone va B.Harrison kabi 

olimlar esa kapital harakatining erkinligi 

va ishlab chiqarish resurslarining 

harakatchanligi investitsiyalarni 

joylashtirishda hal qiluvchi rol o‘ynashini 

ta’kidlaydi. Shu bilan birga, R.Barro va 

X.Zodrow soliqqa tortish siyosati, davlat 

tartibga solish choralari va korxonalarga 

beriladigan imtiyozlarning investitsion 

qarorlar qabul qilishdagi ahamiyatini 

asoslab bergan. 

Jahon miqyosida investitsiya 

jozibadorligini baholash bo‘yicha bir 

qancha xalqaro reyting agentliklari 

faoliyat yuritmoqda. Jumladan: 

UNCTAD tomonidan har yili chop 

etiladigan World Investment Report 

xalqaro sarmoya oqimlari va ularning 

geografik taqsimoti bo‘yicha chuqur 

tahlillarni o‘z ichiga oladi. Bu 

hisobotlarda sarmoya oqimlariga ta’sir 

qiluvchi global siyosiy-iqtisodiy omillar 

yoritiladi. 

WEF (Jahon Iqtisodiy Forumi) 

tomonidan e’lon qilinadigan Global 

Competitiveness Index mamlakatlar 

raqobatbardoshligini, shu jumladan 

investitsion salohiyatini baholovchi 

ko‘rsatkichlarni o‘z ichiga oladi. 

OECD Investment Policy Reviews 

esa rivojlanayotgan mamlakatlardagi 

investitsiya siyosatini baholash, 

sarmoyaviy muhitni yaxshilashga doir 

takliflar ishlab chiqish bilan 

shug‘ullanadi. 

Ushbu manbalarda keltirilgan 

yondashuvlar va ko‘rsatkichlar tizimi 

O‘zbekistonda hududiy investitsion 

jozibadorlikni baholashda mezon sifatida 

foydalanish imkonini beradi. 

So‘nggi yillarda O‘zbekiston 

iqtisodiyoti modernizatsiya jarayonida 

bo‘lib, investitsiyalarning jalb etilishi va 

hududlararo tafovutlarni kamaytirish 

dolzarb masalaga aylangan. Shu sababli, 

respublikada bir qator olimlar va 

amaliyotchilar tomonidan mazkur 

yo‘nalishda tadqiqotlar olib borilmoqda. 

O.Xoshimov hududiy investitsion 

salohiyatni baholashda ishlab chiqarish 

infratuzilmasi, transport-logistika tizimi 

va inson kapitalining sifat 

ko‘rsatkichlarini inobatga olish 

zarurligini ta’kidlaydi. 

M.Jo‘rayev investitsiya muhitini 

rivojlantirishda davlat-xususiy sheriklik, 

soliq imtiyozlari va erkin iqtisodiy 

zonalarning tutgan o‘rnini chuqur 

o‘rgangan. 

R.Qurbonov esa mahalliy 

hokimiyatlar tomonidan investitsiya 

loyihalarini qo‘llab-quvvatlash bo‘yicha 

tashkiliy mexanizmlarni tahlil qilgan. 

Bundan tashqari, O‘zbekiston 

Respublikasi Prezidentining qaror va 

farmonlarida, Investitsiyalar, sanoat va 

savdo vazirligi, hamda Statistika agentligi 

tomonidan e’lon qilinayotgan hududiy 

ijtimoiy-iqtisodiy tahlillarda amaliy 

ma’lumotlar asosida investitsion 

muhitning o‘zgarish dinamikasi 

yoritilmoqda. 

Tadqiqot metodologiyasi. 

Mazkur tadqiqotda hududiy 

investitsiya jozibadorligini oshirishga 

xizmat qiluvchi tashkiliy-iqtisodiy 

mexanizmlarni aniqlash, ularning 

samaradorligini baholash va 

takomillashtirishga oid ilmiy asoslangan 

tavsiyalar ishlab chiqish maqsad qilingan. 

Bu jarayonda tadqiqot predmeti bo‘lgan 

investitsiya muhitiga ko‘plab ichki va 

tashqi omillar ta’sir ko‘rsatishi inobatga 

olinib, quyidagi metodologik 

yondashuvlardan tizimli yondashuv va 

kompleks tahlil, solishtirma (komparativ) 

tahlil, indeksli baholash usuli, ekspert 

baholash va so‘rovnoma usullaridan 

foydalanilgan. 

Tahlil va natijalar. 

Mintaqaviy iqtisodiy tizimda 

investitsiya jarayonlarini aniqlash, o‘zaro 

bog‘lash va baholashga yondashuvlar 

mexanizmi turli xildir, ammo biz bozor 

iqtisodiyoti sharoitida uchta asosiy bozor 

o‘zaro ta’sir qilishini aniqlab o‘rgandik: 

tovar va xizmatlar bozori; mehnat bozori; 

moliya bozori. Aynan moliya bozorida 

xo‘jalik yurituvchi subyektlar, aholi va 

davlat o‘rtasidagi iqtisodiy munosabatlar 

vaqtincha bo‘sh mablag‘larni kreditlash 

va investitsiyalar uchun safarbar qilish 

bilan bog‘liq holda namoyon bo‘ladi. 

Barcha investitsiya tarkibiy qismlari 

investitsiya jarayonlarining samaradorligi 

va iqtisodiy o‘sish sur'atlariga bevosita 

ta’sir ko‘rsatadigan mablag‘lar tarkibini 

tashkil qiladi. Moliyaviy kapitalni, kapital 

qo‘yilmalarni moliyalashtirish manbaiga 

aylantirish mexanizmi va investitsiya 

resurslarining, birinchi navbatda, 

moliyaviy resurslarning etarli darajasini 

shakllantirish alohida muammodir. 

Investitsiyalarni moliyalashtirish 

manbalari har doim ikki toifada taqdim 

etiladi: kompaniya kapitali tarkibining 

ajralmas qismi va ayni paytda moliyaviy 

vosita sifatida. Shunday qilib, kapital 

bozorining asosiy funktsiyalaridan biri 

investitsiya talabiga ega bo‘lgan hududlar 

uchun yetarli miqdorda moliyaviy 

resurslarni yaratish qobiliyatidir. 

Moliyaviy vositalar va investitsiya 

manbalarining integratsiyalashuv 

darajasini o‘zgartirishga kapital 

bozorlarini tartibga solish orqali 

erishiladi. Shunday qilib, iqtisodiy 

o‘sishga sezilarli ta’sir ko‘rsatish 

imkoniyati mavjud. Davlatning roli, 

so‘nggi yillar tendentsiyasiga ko‘ra, 

iqtisodiyotda Investitsiya resurslarini 

tashkil etishning bozor tamoyiliga 

asoslanadi. Bu davlat iqtisodiyotning 

investitsiya ehtiyojlarini 

moliyalashtirishda bevosita ishtirok 

etishni to‘xtatadi (ijtimoiy ahamiyatga 

ega loyihalar bundan mustasno). Uning 

bozordagi asosiy vazifasi zamonaviy 

infratuzilmani yaratish va eng muhim 

makroiqtisodiy ko‘rsatkichlarni maqsadli 

tartibga solish orqali kapital bozorlari 

faoliyati uchun maqbul sharoitlarni 

tashkil etish va qo‘llab-quvvatlashdan 

iborat. 

Hududning investitsion 

jozibadorligini oshirishni boshqarish 

muammolarini hal qilish jarayonida tashqi 

muhitning investitsiya muhitini 

shakllantirishga ta’sirining ikkita asosiy 

parametrini hisobga olish kerak: bezovta 

qiluvchi va nazorat qiluvchi ta’sir. 

Bezovta qiluvchi ta’sirlar mamlakatda va 

mintaqada investitsiya muhitining 

shakllanishiga ta’sir qiladi, bu investitsiya 

risklari va mintaqaning investitsiya 

salohiyatiga nazorat ta’sirini ishlab 

chiqishda hisobga olinishi kerak, chunki 

ularni boshqarish jarayonida o‘zgartirish 

mumkin emas. Nazorat qiluvchi ta’sirlar - 

strategik muammolarni hal qilish uchun 

hududning investitsion jozibadorligini 

oshirish tizimini boshqarishda 

ko‘rsatkichlari boshqarilishi va 

o‘zgartirilishi mumkin bo‘lgan 

o‘zgaruvchilar. 

Tashkilotning investitsion 

jozibadorligini baholash jarayoni uning 

moliyaviy-xo‘jalik faoliyatini tahlil 

qilishni o‘z ichiga oladi. Bunday 

baholashning asosiy maqsadi investitsiya 

kiritilgan mablag‘lar va boshqa moliyaviy 

resurslarning rejalashtirilgan 

rentabelligini, shuningdek ularning 

qoplash muddatlarini aniqlashdan iborat 

bo‘ladi. Shu bilan birga, investitsiya 

faoliyatiga bog‘liq bo‘lgan eng muhim 

moliyaviy xatarlar va ularning 

oqibatlarini baholash ham ushbu 

jarayonning muhim vazifasidir. 

Korxonaning moliyaviy faoliyatini 

to‘liq va kompleks baholash uning 

moliyaviy-xo‘jalik faoliyati samaradorligi 

hamda bu faoliyatning biznesning uzoq 

muddatli strategik maqsadlariga, shu 

jumladan investitsiya yo‘nalishidagi 

maqsadlarga qanchalik mos kelishini 

aniqlovchi o‘zaro bog‘liq ko‘rsatkichlar 

tizimini tahlil qilish orqali amalga 

oshiriladi. 

 
1-rasm. Tashkilotning strategik va taktik rivojlanish maqsadlarining yaxlitligi 

va o‘zaro bog‘liqligini asoslaydigan asosiy yo‘nalishlar  

Bundan tashqari, investitsiyalarning 

samaradorligi ko‘p jihatdan tashkilot 

faoliyati davomida aylantirilgan 

investitsiya qilingan mablag‘larni 

qaytarish tezligi bilan belgilanadi. 

Ma’lumki, foydalanilayotgan aylanma 

mablag‘larning aylanish muddatiga juda 

ko‘p tashqi omillar ta’sir qiladi; 

aktivlarning aylanish darajasi asosan 

tashkilot faoliyatining ichki qonunlari, 

ya’ni tashkilotning ishlab chiqarish, 

marketing va moliyaviy strategiyasi va 

taktikasi samaradorligi bilan belgilanadi. 

Investitsiyalarning eng muhim 

maqsadi investitsiya qilingan 

mablag‘lardan maksimal foyda olishdir. 

Ishlab chiqarishga qo‘yilgan kapitalga 

nisbatan foydani shakllantirishning 

potentsial imkoniyatlarini aniqlash uchun 

quyidagi bir qator ko‘rsatkichlardan 

foydalaniladi. 

1. Foydalanilayotgan barcha 

aktivlarning rentabelligi. U sof foyda 

summasining (soliqlar chegirib 

tashlanganidan keyin) foydalanilgan 

aylanma mablag‘larning o‘rtacha 

summasiga nisbati sifatida aniqlanadi. 

2. Aylanma aktivlarning rentabelligi. 

U sof foyda yig‘indisining barcha 

aylanma mablag‘larning o‘rtacha 

summasiga nisbati sifatida ifodalanadi. 

3. Asosiy fondlarning rentabelligi. 

Bu sof foyda yig‘indisining asosiy 

fondlarning o‘rtacha qiymatiga nisbati. 

4. Mahsulot sotish rentabelligi sof 

foyda summasining sotilgan 

mahsulotning umumiy hajmiga nisbatidir. 

5. Rentabellik ko‘rsatkichi. U yalpi 

(balans) foyda summasining (soliqlar va 

1. Moliyaviy 
barqarorlik.

2. Kapitalning 
rentabelligi.

3. Aktivlar 
aylanmasi.

4. 
Aktivlarning 

likvidligi.

kredit bo‘yicha foizlar bundan mustasno) 

foydalanilgan aktivlarning o‘rtacha 

summasi bilan nomoddiy aktivlar 

yig‘indisi o‘rtasidagi farqga nisbati 

sifatida aniqlanadi. Ushbu ko‘rsatkich 

turli darajadagi foyda solig‘i bilan 

investitsiya ob'ektlarini solishtirish uchun 

zarurdir. 

6. O‘z kapitalining rentabelligi sof 

foyda yig‘indisining o‘z kapitali 

summasiga nisbati. Xususiy kapitalning 

rentabelligi ko‘rsatkichi korxonaning 

umumiy aylanma mablag‘larining bir 

qismi sifatida o‘z kapitalidan foydalanish 

samaradorligini belgilaydi. 

Moliyaviy barqarorlikni tahlil qilish 

korxonaning investitsiya resurslarini 

shakllantirish tuzilishi bilan bog‘liq 

bo‘lgan va tashkilotning joriy ishlab 

chiqarish faoliyatini moliyalashtirishning 

maqbul manbalarini izlashga imkon 

beradigan investitsiya xavfini malakali 

baholash uchun zarurdir. 

 
2-rasm. Tanlov jarayonida investitsiya takliflarini baholash va saralash uchun 

qo‘llaniladigan mezonlar guruhi 

Yuqoridagi mezonlardan ayrimlari 

davlat tomonidan qo‘llab-quvvatlanishi 

zarur bo‘lgan ustuvor investitsiya 

sohalarini belgilashga xizmat qiladi, 

boshqalari esa to‘g‘ridan-to‘g‘ri ma’lum 

bir investitsiya loyihasini baholashga 

qaratilgan bo‘ladi. 

Har bir mezonlar guruhi o‘z 

navbatida majburiy va baholovchi 

mezonlarga bo‘linadi. Majburiy 

mezonlarga javob bermaslik holati 

investitsiya taklifi rekonstruksiya 

dasturida ishtirok etish imkoniyatidan 

mahrum bo‘lishga olib keladi. 

Investitsion taklifni batafsil o‘rganish 

jarayonida esa har bir guruh bo‘yicha 

mezonlar nafaqat loyiha taklifining 

umumiy jihatlari bo‘yicha, balki uning 

alohida ishtirokchilari nuqtai nazaridan 

ham baholab chiqiladi. 

Maqsadli mezonlarning mazmuni 

O‘zbekiston bo‘yicha, yoki aniq bir 

mintaqa hamda investitsiya dasturi 

amalga oshiriladigan sanoat tarmog‘ining 

ijtimoiy-iqtisodiy holatidan kelib chiqib 

belgilanadi. Ba’zi maqsadli mezonlar 

boshqa guruh mezonlari bilan ham 

uyg‘unlashib ketishi mumkin. Buning 

sababi, ushbu turdagi mezonlar asosan 

ustuvor investitsiya yo‘nalishlarini 

tanlash bosqichida qo‘llaniladi. Bunda 

asosiy e’tibor investitsiya taklifining 

investitsiya dasturining umumiy maqsad 

va vazifalariga qanchalik mos kelishiga 

qaratiladi. Agar investitsiya taklifi ushbu 

mezonlarga to‘liq javob bermasa, 

maqsadli mezonlar;

tashqi va ekologik mezonlar;

investitsiya taklifini taqdim etuvchi va qabul qiluvchiga oid mezonlar;

ilmiy-texnik rivojlanish istiqboli mezonlari;

ishlab chiqarish salohiyati mezonlari;

bozor mezonlari;

ijtimoiy samaradorlik mezonlari;



 

~ 31 ~ www.hcsd.samdu.uz 

ISSN 3030-3672                Inson kapitali va ijtimoiy rivojlanish jurnali 

HCSD             Journal Human capital and social development  

2025 - volume 15, issue 3  Журнал Человеческий капитал и социальное развитие 
iqtisodiy va moliyaviy samaradorlikning 

yuqori ko‘rsatkichlari mavjud bo‘lgan 

taqdirda ham ekspert komissiyasi uni 

ko‘rib chiqishdan voz kechishi mumkin. 

Tashqi va ekologik mezonlar 

tarkibiga quyidagilar kiradi: investitsiya 

taklifining huquqiy jihatdan 

ta’minlanganligi va uning amaldagi 

qonunchilik me’yorlariga mosligi; 

istiqboldagi qonunchilikdagi 

o‘zgarishlarning loyiha natijalariga 

bo‘lishi mumkin bo‘lgan ta’siri; 

rekonstruksiya loyihasini amalga oshirish 

natijasida hudud yoki sanoat 

ko‘rsatkichlarida yuzaga keladigan 

ehtimoliy o‘zgarishlar; zararli 

mahsulotlar va zararli ishlab chiqarish 

jarayonlari mavjudligiga loyihaning 

ta’siri; hudud yoki sanoatda bandlik 

darajasiga bo‘ladigan ta’sir. 

Investitsiya taklifini taqdim 

etuvchi (oluvchi) subyekt mezonlari 

quyidagilarni o‘z ichiga oladi: 

investorning bozor iqtisodiyotidagi o‘rni; 

tadbirkorlarning boshqaruv salohiyati va 

tajribasi; rahbar xodimlarning malakasi, 

sifati va aloqalari; uchinchi tomon 

menejerlarining kasbiy xususiyatlari; 

marketing strategiyasi va tajribasi, tashqi 

bozordagi bitimlar hajmi to‘g‘risidagi 

ma’lumotlar; moliyaviy barqarorlik va 

to‘lov qobiliyati bo‘yicha axborot; 

erishilgan ish samaradorligi va uning 

rivojlanish tendensiyalari; o‘sish 

salohiyati bo‘yicha tahlil; diversifikatsiya 

ko‘rsatkichlari. 

Ilmiy-texnik mezonlar esa loyiha 

doirasida qo‘llaniladigan ilmiy-texnik 

yechimlarning istiqbolini baholashga 

qaratiladi. Bunda mahsulotlarning patent 

tozaligi va texnik echimlarning patentga 

layoqatliligi, olingan natijalarni 

kelajakdagi ilmiy ishlanmalarda qo‘llash 

imkoniyatlari, shuningdek milliy 

manfaatlarga ega bo‘lgan boshqa 

loyihalarga ko‘rsatiladigan ijobiy ta’sir 

baholanadi. 

Tijorat samaradorligi mezonlari 

investitsiya loyihasining moliyaviy 

ko‘rsatkichlari va iqtisodiy 

samaradorligini tavsiflaydi. Bular 

qatoriga quyidagilar kiradi: investitsiya 

hajmi va loyiha bo‘yicha boshlang‘ich 

xarajatlar; potentsial yillik foyda hajmi; 

kutilayotgan sof joriy qiymat (NPV) 

darajasi; ichki daromadlilik darajasi 

(IRR); loyihaning kapital qo‘yilmalari 

iqtisodiy samaradorligi mezonlariga 

mosligi; investitsiya o‘zini qoplash 

muddati va real pul oqimlarining qoldig‘i; 

loyihadan olinadigan daromad 

barqarorligi; soliq imtiyozlaridan 

foydalanish imkoniyatlari. 

Ishlab chiqarish mezonlari esa 

loyiha amalga oshirilishida zarur ishlab 

chiqarish resurslari va texnik sharoitlarni 

baholashga qaratiladi. Ular xomashyo, 

materiallar va zarur qo‘shimcha uskunalar 

mavjudligini, texnologik innovatsiyalarga 

bo‘lgan ehtiyojni, ishlab chiqarish 

xodimlarining soni va malakasini, ishlab 

chiqarish chiqindilaridan foydalanish 

imkoniyatini, shuningdek qo‘shimcha 

ishlab chiqarish quvvatlariga bo‘lgan 

talabni qamrab oladi. 

Bozor mezonlari tarkibiga 

quyidagilar kiradi: investitsiya 

loyihasining bozor talablari va 

mezonlariga mosligi; taklif etilayotgan 

mahsulot yoki xizmat bo‘yicha bozor 

sig‘imini baholash; rekonstruksiya 

loyihasining tijorat muvaffaqiyatini 

ta’minlash ehtimolini aniqlash. 

Investitsiya loyihasini amalga 

oshirishning ijtimoiy-iqtisodiy natijalari 

bilan bog‘liq mezonlar guruhi quyidagi 

yo‘nalishlarni qamrab oladi: bandlik 

darajasini oshirish orqali yangi ish 

o‘rinlarini yaratish; aholining 

daromadlarini ko‘paytirish; ishchi-

xodimlar uchun mehnat sharoitlarini 

yaxshilash; yo‘l-transport infratuzilmasini 

rivojlantirish va takomillashtirish; 

hududdagi ekologik vaziyatni yaxshilash. 

Risklar bilan bog‘liq mezonlar 

guruhi esa quyidagilarni o‘z ichiga oladi: 

rekonstruksiya jarayonidagi 

murakkabliklar natijasida qurilish 

xarajatlarining oshib ketish ehtimoli; 

texnologik jihozlar yetkazib berishdagi 

uzilishlar va subpudratchilarning barqaror 

faoliyat yuritmasligi oqibatida 

rekonstruksiya ishlarining jadvalidagi 

kechikishlar; jadvallardagi o‘zgarishlar 

sababli ishlab chiqarishning qisman 

to‘xtatilishi natijasida umumiy 

yo‘qotishlarning ko‘payishi; loyihaning 

texnik, texnologik va tashkiliy qarorlari, 

shuningdek ishlab chiqarish hajmi, 

mahsulot va resurslar narxining 

kutilmagan o‘zgarishlari tufayli loyihadan 

kutilgan daromadning amalga oshmaslik 

xavfi; siyosiy xatarlar; moliyaviy 

tavakkalchiliklar va boshqa turdagi 

xatarlar. 

Barcha ko‘rsatilgan mezon va 

ko‘rsatkichlar investitsiya loyihasining 

hududdagi mavjud korxonalar, tarmoqlar 

va umuman mahalliy iqtisodiyotga 

bo‘ladigan ta’siri inobatga olingan holda 

baholanadi. 

Investitsion faoliyatni baholash 

investitsiya dasturining mavjudligi, 

investitsiyalarning umumiy hajmi va 

qarorlar qabul qilish usullariga 

yondashuvlar, shuningdek, 

tashkilotlarning investitsiya loyihalarini 

boshqarish samaradorligi bilan 

baholanadi. Innovatsion faoliyat 

tashkilotning umumiy rivojlanish 

strategiyasida innovatsion siyosatning 

ahamiyati, tashkilot ichida 

innovatsiyalarni rag‘batlantirish tizimiga 

bo‘lgan ehtiyoj, innovatsion faoliyat, 

tashkilotning ilmiy-texnik salohiyati va 

olib borilayotgan ilmiy-tadqiqot va 

ishlanmalar bilan asoslanadi. 

Tashkilotning investitsion 

jozibadorligini baholashning navbatdagi 

omili bozor barqarorligi bo‘lib, u 

tashkilotning samarali marketing faoliyati 

va bozorning mahsulot-hududiy xilma-

xilligi, tashkilot turi va xajmi asosida 

tavsiflanadi. Barkamol va samarali olib 

borilgan marketing siyosati yangi 

bozorlarning keng doirasiga kirish, 

allaqachon zabt etilgan bozorlarda o‘z 

pozitsiyalarini mustahkamlash va 

kengaytirish uchun maksimal imkoniyatni 

beradi va bu, albatta, bozor 

barqarorligining eng muhim omillaridan 

biridir. 

Hozirgi vaqtda iqtisodiy omillar 

bilan bir qatorda huquqiy omillar ham 

ajratiladi. Ularda, birinchi navbatda, 

asosiy ko‘rsatkich sifatida muayyan 

xo‘jalik yurituvchi subyektning tashkiliy-

huquqiy shakli va korxona mulkdorlari, 

ikkinchidan, taklif etilayotgan investitsiya 

obyektining xususiylashtirish tarixi va 

ushbu investitsiya obyekti bilan bog‘liq 

ta’minlangan mulk va yerga bo‘lgan 

huquqlar hisoblanadi. Yuqoridagilarni 

umumlashtirib, shuni aytishimiz 

mumkinki, tashkilotning investitsion 

jozibadorligi unga bilvosita va to‘g‘ridan-

to‘g‘ri ta’sir ko‘rsatadigan ko‘plab 

omillarning umumiy to‘plami bilan 

belgilanadi, ular keyinchalik investitsiya 

jozibadorligini modellashtirish va 

baholash uchun vakolatli algoritmni 

shakllantirishga yordam beradi. 

Shunday qilib, mintaqaviy 

mustaqillikni mustahkamlash sharoitida 

mintaqaning investitsion jozibadorligini 

boshqarishning tashkiliy-iqtisodiy 

mexanizmini takomillashtirish uning 

tashqi muhitning bezovta qiluvchi va 

nazorat qiluvchi ta’sirini hisobga olgan 

holda strategik yo‘nalishini ta’minlaydi; 

potentsial investorlarni jalb qilish uchun 

boshqaruv faoliyatini faollashtirish; 

mintaqaviy tabaqalanishni aks ettiruvchi 

investitsiya muhitini rivojlantirish uchun 

tanlangan va umumiy vositalar 

majmuasidan foydalanish; mintaqaning 

investitsion jozibadorligini oshirish 

bo‘yicha mahalliy va hududiy davlat 

organlari faoliyatini doimiy nazorat, 

monitoring qilish va baholashni amalga 

oshirish. 

Xulosa. 

Hududiy investitsiya jozibadorligini 

oshirish zamonaviy iqtisodiy 

rivojlanishning muhim shartlaridan biri 

bo‘lib, bu jarayon mintaqaviy iqtisodiy 

o‘sishni jadallashtirish, bandlikni 

ta’minlash, yangi ishlab chiqarish 

quvvatlarini shakllantirish va innovatsion 

faollikni kuchaytirishda muhim rol 

o‘ynaydi. Tadqiqot natijalari shuni 

ko‘rsatdiki, investitsiya jozibadorligini 

belgilovchi omillar ko‘p qirrali va 

murakkab bo‘lib, ularning har biri alohida 

yondashuv va mexanizmlarni talab qiladi. 

Tahlillar asosida quyidagi asosiy 

xulosalarga kelindi: 

1. Hududiy investitsiya jozibadorligi 

darajasi iqtisodiy salohiyat, 

infratuzilmaning rivojlanganligi, davlat 

tomonidan yaratilgan institutsional shart-

sharoitlar, mehnat resurslarining sifati, 

logistika imkoniyatlari, soliq va bojxona 

imtiyozlari kabi omillarning 

uyg‘unlashuvi bilan belgilanadi. 

2. Investitsiya muhiti 

samaradorligini oshirishda “bir darcha” 

tamoyili, davlat-xususiy sheriklik 

asosidagi mexanizmlar, erkin iqtisodiy 

zonalar va maxsus industrial hududlar 

muhim omil sifatida namoyon bo‘lmoqda. 

Biroq ularning amaliyotda qo‘llanilishi 

hududlar kesimida bir xil emasligi 

kuzatilmoqda. 

3. Hududlar o‘rtasida investitsiya 

hajmi va jozibadorlik darajasidagi 

tafovutlar resurslar, boshqaruv salohiyati 

va institutsional muhitdagi 

nomutanosibliklar bilan bog‘liq bo‘lib, bu 

holat iqtisodiy tengsizlikni 

kuchaytiruvchi omilga aylanmoqda. 

4. Investitsiya jozibadorligini 

baholashda indeksli yondashuvdan 

foydalanish orqali har bir hududning 

kuchli va zaif jihatlarini aniqlash, ularga 

nisbatan maqsadli siyosat yuritish 

imkoniyati yaratiladi. Bu esa resurslar va 

e’tiborni oqilona taqsimlashga zamin 

yaratadi. 

5. Tashkiliy-iqtisodiy 

mexanizmlarni takomillashtirish uchun 

quyidagi ustuvor yo‘nalishlar belgilab 

olindi: mahalliy boshqaruv organlari 

salohiyatini oshirish, investitsiya 

risklarini boshqarish bo‘yicha kafolat 

tizimlarini joriy etish, investorlar uchun 

axborot-resurs markazlarini tashkil etish, 

shuningdek, mintaqaviy investitsiya 

dasturlarini ishlab chiqish va monitoring 

qilish tizimini kuchaytirish. 

6. Hududiy boshqaruv tizimi, soliq 

siyosati va yerga egalik huquqlarining 

aniqligi investorlar uchun ishonchli muhit 

yaratishda asosiy rol o‘ynaydi. Bu borada 

huquqiy mexanizmlarni soddalashtirish 

va sarmoyadorlar manfaatlarini 

kafolatlovchi vositalarni kengaytirish 

zarur. 

